
Descrición
xeral

Esta materia ten como principal obxectivo que o estudante adquira os coñecementos necesarios para a
análise e o deseño de sistemas electrónicos para comunicacións dixitais. Para iso revisaranse distintos
estándares de comunicacións por cable e sen fíos e estudaranse as arquitecturas básicas dos sistemas de
comunicación dixital, o deseño dos circuítos electrónicos que os compoñen e as diferentes funcionalidades
que realizan en devandito sistema.

Competencias
Código 
B11 CG11 Saber aproximarse a un problema novo abordando primeiro o esencial e despois o accesorio ou secundario.
B13 CG13 Capacidade para manexar ferramentas software que apoien a resolución de problemas en enxeñaría.
C40 (CE40/SE2): Capacidade para seleccionar circuítos e dispositivos electrónicos especializados para a transmisión, o

encamiñamento ou enrutamento e os terminais, tanto en contornas fixas como móbiles.

Resultados de aprendizaxe
Resultados previstos na materia Resultados de Formación

e Aprendizaxe
Comprender os conceptos básicos de transmisión-recepción e as consideracións xerais sobre os
circuítos transmisores-receptores e de encamiñamento.

C40

Comprender as arquitecturas básicas dos sistemas de comunicación dixital e o seu deseño en
bloques funcionais.

B11 C40

Comprender e deseñar de xeito básico os distintos subcircuítos que compoñen os circuítos de
transmisión-recepción de sinais en sistemas de comunicación dixital por cable e sen fíos.

B11
B13

C40

Ser capaz de avaliar as posibilidades dos distintos estándares de interconexión por cable e sen fíos
para o deseño de sistemas de comunicacións.

C40

Coñecer os terminais utilizados nos sistemas de comunicacións dixitais. C40

Contidos
Tema  
Tema 1. Introdución Introdución e revisión dos conceptos básicos de transmisión-recepción e

consideracións xerais sobre os circuítos transmisores-receptores.
Arquitectura básica dun sistema de comunicacións dixitais. Diferentes
realizacións hardware e software: ASIC, DSP e FPGA.

http://faitic.uvigo.es

Tema 2. Sistemas de comunicación por cable Introdución aos sistemas de comunicación serie. Medio de transmisión,
sinais e codificación de bit. Circuítos transceptores. Métodos de acceso ao
medio.

Tema 3. Sistemas de comunicación serie
asíncrona

Protocolos de comunicación serie asíncrona. Normas e realizacións
prácticas.

Tema 4. Sistemas de comunicación serie síncronaProtocolos de comunicación serie síncrona. Normas e realizacións
prácticas.

Tema 5. Sistemas de comunicación serie síncrona
de alta velocidade

Protocolos de comunicación serie síncrona de alta velocidade. Tecnoloxías
diferenciais. Normas e realizacións prácticas.

Tema 6. Sistemas de comunicación sen fíos Protocolos de comunicación sen fíos. Características das redes inarámicas.
Configuracións das redes inarámicas de radio frecuencia e infravermellos.

Tema 7. Sistemas de comunicación sen fíos de
curto alcance

Protocolos de comunicación inarámica de curto alcance e baixo consumo.
Redes WPAN. Características e análises das redes inarámicas de sensores
e atuadores. Normas e realizacións prácticas.

Tema 8. Sistemas de identificación por radio
frecuencia. Comunicacións de campo próximo

Tecnoloxía RFID. Comunicacións de campo próximo. Normas e realizacións
prácticas.

Laboratorio
Bloque 1. Circuítos de comunicación serie
asíncrona por cable

Deseño, realización e verificación dun circuíto de comunicación serie
asíncrona. Circuítos transceptores.

Bloque 2. Circuítos de comunicación serie
síncrona por cable

Deseño, realización e verificación dun circuíto de comunicación serie
síncrona. Mecanismos de extracción de reloxo.

Bloque 3. Circuítos de comunicación sen fíos Deseño, realización e verificación dun circuíto de comunicación sen fíos.
Configuración e utilización de módulos de comunicacións.

Bloque 4. Proxecto: Deseño e realización dun
sistema de comunicacións digixitais

Deseño, realización e verificación dun sistema de comunicacións dixitais
sinxelo aplicando os conceptos teórico-prácticos aprendidos.

Planificación
 Horas na aula Horas fóra da aula Horas totais
Actividades introdutorias 2 4 6
Sesión maxistral 12 12 24
Resolución de problemas e/ou exercicios 4 4 8
Prácticas de laboratorio 8 20 28
Metodoloxías integradas 6 24 30
Outros 5 12 17
Probas de resposta curta 3 28 31
Informes/memorias de prácticas 1 2 3
Traballos e proxectos 1 2 3
*Os datos que aparecen na táboa de planificación son de carácter orientador, considerando a heteroxeneidade do
alumnado.

Metodoloxía docente
 Descrición
Actividades introdutoriasToma de contacto e presentación da materia. Presentación das prácticas de laboratorio, da

instrumentación e das ferramentas informáticas que se van utilizar. Nestas clases traballaranse as
competencias da materia de tipoloxía "saber" correspondentes á competencia CE40.

Sesión maxistral Exposición por parte do profesor dos contidos da materia obxecto de estudo, bases teóricas e
directrices do proxecto a desenvolver polo estudante. O estudante, mediante traballo autónomo,
deberá aprender os conceptos introducidos no aula e preparar os temas sobre a bibliografía
proposta. Identificaranse posibles dúbidas e resolveranse no aula ou en titorías personalizadas.
Nestas clases traballaranse as competencias da materia de tipoloxía "saber" correspondentes ás
competencias CE40 e CG11.

Resolución de
problemas e/ou
exercicios

Actividade complementaria ás leccións maxistrais na que se formulan problemas e/ou exercicios
relacionados coa materia. O estudante deberá desenvolver as solucións adecuadas dos problemas
e/ou exercicios propostos no aula e doutros extraidos da bibliografía. Nestas clases traballaranse as
competencias da materia de tipoloxía "saber" correspondentes á competencia CE40.

Prácticas de laboratorio Actividades de aplicación dos coñecementos adquiridos. O estudante adquirirá as habilidades
básicas relacionadas co manexo da instrumentación de laboratorio, a utilización das ferramentas
de programación e a montaxe dos circuítos propostos. O estudante adquirirá habilidades de
traballo persoal e en grupo para a preparación dos traballos de laboratorio, utilizando a
documentación dispoñible e os conceptos teóricos relacionados. Identificaranse posibles dúbidas e
resolveranse no laboratorio ou en titorías personalizadas. Nestas clases traballaranse as
competencias da materia de tipoloxía "saber facer" correspondentes ás competencias CE40 e
CG13.

Metodoloxías integradas Ensino baseado en proxectos de aprendizaxe: Os estudantes levan a cabo a realización dun
proxecto en grupo nun tempo determinado para resolver un problema mediante a planificación,
deseño e realización dunha serie de actividades. Cada grupo presentará os resultados obtidos e
entregará a memoria final do proxecto realizado. Nestas clases traballaranse as competencias da
materia de tipoloxía "saber facer" correspondentes ás competencias CE40, CG11 e CG13.

Outros Actividades orientadas a grupos reducidos. Na primeira reunión de grupo reducido (horas tipo C)
presentaranse as actividades a realizar e asignaranse os proxectos a cada grupo. No resto de
sesións de grupo reducido realizarase un seguimento do traballo realizado polos estudantes,
analizaranse e debateranse as posibles solucións e alternativas de deseño, identificaranse os
elementos fundamentais e analizaranse os resultados. Nestas clases traballaranse as competencias
da materia de tipoloxía "saber facer" correspondentes á competencia CE40.

Atención personalizada
Metodoloxías Descrición
Sesión maxistral O profesorado atenderá persoalmente dúbidas e consultas dos estudantes sobre o estudo dos

contidos de teoría. Os estudantes terán a ocasión de acudir a titorías personalizadas ou en grupos
no despacho do profesorado no horario que se establecerá a principio de curso e que se publicará
na páxina web do centro.

Resolución de
problemas e/ou
exercicios

O profesorado atenderá persoalmente dúbidas e consultas dos estudantes sobre a resolución dos
problemas e exercicios prantexados na clase. Os estudantes terán a ocasión de acudir a titorías
personalizadas ou en grupos no despacho do profesorado no horario que se establecerá a principio
de curso e que se publicará na páxina web do centro.

Prácticas de
laboratorio

O profesorado atenderá persoalmente dúbidas e consultas dos estudantes sobre o
desenvolvemento das prácticas de laboratorio. Os estudantes terán a ocasión de acudir a titorías
personalizadas ou en grupos no despacho do profesorado no horario que se establecerá a principio
de curso e que se publicará na páxina web do centro.

Metodoloxías
integradas

O profesorado atenderá persoalmente dúbidas e consultas dos estudantes sobre o
desenvolvemento dos proxectos. Os estudantes terán a ocasión de acudir a titorías personalizadas
ou en grupos no despacho do profesorado no horario que se establecerá a principio de curso e que
se publicará na páxina web do centro.

Avaliación
 Descrición Cualificación Resultados de

Formación e
Aprendizaxe

Prácticas de
laboratorio

Avaliaranse as competencias adquiridas polo estudante sobre os contidos de
tódalas prácticas de laboratorio da materia. A nota final de prácticas (NFP) estará
comprendida entre 0 e 10 puntos. A avaliación das prácticas constará dunha
parte común de avaliación do traballo realizado en grupo, na que a cualificación
de cada compoñente será a mesma, e dunha parte de avaliación individual de
cada estudante, obtida a partir das tarefas de traballo previo e de cuestións
personalizadas en cada unha das sesións.

20 B13 C40

Probas de
resposta curta

Evaluaranse os coñecementos adquiridos polo estudante. A nota final de teoría
(NFT) estará comprendida entre 0 e 10 puntos.

30 C40

Traballos e
proxectos

Avaliarase o proxecto tendo en conta os resultados obtidos, a presentación e
análise dos mesmos e a calidade da memoria final do proxecto. A nota final de
proxecto (NTG) estará comprendida entre 0 e 10. A avaliación do proxecto
constará dunha parte común de avaliación do traballo realizado en grupo, na que
a cualificación de cada compoñente será a mesma, e dunha parte de avaliación
individual de cada estudante, obtida a partir da presentación oral do proxecto
desenvolvido.

50 B11
B13

C40

Outros comentarios sobre a Avaliación

1.Avaliación continua

Seguindo as directrices propias da titulación e os acordos da comisión académica, ofrecerase aos alumnos que cursen esta
materia un sistema de avaliación continua.

Enténdese que os alumnos que realicen unha proba parcial de teoría ou que asistan a 2 prácticas optan pola avaliación
continua da materia.

A materia divídese en tres partes: teoría (30%), práctica (20%) e proxecto (50%). As cualificacións das tarefas avaliables non
son recuperables e serán válidas só para o curso académico no que se realicen.



Páxina 4 de 5

1.a Teoría

Realizaranse 2 probas parciais de teoría (PT) debidamente programadas ao longo do curso. A primeira proba realizarase no
horario de teoría ao finalizar o tema 5. A segunda proba realizarase o mesmo día que o exame final que se celebrará nas
datas que estableza a dirección da Escola.

Cada proba parcial constará dunha serie de preguntas de resposta curta e/ou tipo test que se valorará de 0 a 10. Para
superar a parte de teoría será necesario obter polo menos un 4 sobre 10 en cada unha delas. A nota final de teoría (NFT)
será a media das notas de cada parcial:

NFT= (PT1 + PT2) / 2

As probas non son recuperables,é dicir, que si un alumno non pode asistir o día en que estean programadas o profesor non
ten obrigación de repetilas. A nota das probas ás que falte será de 0.

Se se obtivo menos dun 4 sobre 10 na primeira proba parcial, o alumno poderá recuperar dita parte o mesmo día da
segunda proba parcial de teoría.

1.b Práctica

Realizaranse 4 sesións de prácticas de laboratorio de 2 horas en grupos de 2 alumnos, sempre que sexa posible. A parte
práctica cualificarase mediante a avaliación continua de tódalas prácticas. Cada unha das 4 prácticas avaliarase unicamente
o día da práctica. Os profesores terán en conta o traballo previo dos estudantes para preparar as tarefas propostas e o
traballo no laboratorio, así como o comportamento do estudante no posto.

Cada práctica terá varios apartados e valorarase de 0 a 10, de maneira que a realización de tódolos apartados suporá a
consecución da máxima nota de práctica (NP). A nota das prácticas ás que falte será de 0.Para superar a parte de prácticas
o alumno non poderá faltar a máis de 1 sesión. A nota final de prácticas (NFP) será a media aritmética das notas das 4
prácticas.

NFP= (NP1 + NP2 + NP3 + NP4) / 4

1.c Proxecto

Na primeira reunión de grupo reducido (horas tipo C) presentaranse as actividades a realizar e asignaranse os proxectos a
cada grupo de 2 alumnos, sempre que sexa posible. O traballo presencial do estudante para a realización do proxecto
levarase a cabo nas 3 sesións de prácticas restantes (horas tipo B) e as sesións de grupo reducido (horas tipo C).

Para avaliar o proxecto teranse en conta os resultados obtidos,a presentación e análise dos mesmos e a calidade da
memoria final do proxecto. O proxecto valorarase de 0 a 10 e para superar dita parte a nota final de proxecto, ou nota de
traballo en grupo (NTG), terá que ser de polo menos un 4 sobre 10 e o alumno non poderá faltar a máis de 1 sesión.

1.d Nota final da materia

Na nota final (NF), a nota de teoría (NFT) terá un peso do 30 %, a nota de prácticas (NFP) do 20% e a nota de proxecto (NTG)
do 50%. Para aprobar a materia será imprescindible superar a parte de teoría, a parte práctica e a parte de proxecto. Neste
caso a cualificación final será a suma ponderada das notas de cada parte:

NF= 0,3·NFT + 0,2·NFP + 0,5·NTG

No caso de non ter superado alguna das partes (NFT < 4 ou NTG < 4), ou de non haber acadado o mínimo de 4 puntos en
cada unha das probas parciais de teoría, ou de faltar a máis de 1 sesión de prácticas ou a máis de 1 sesión das actividades
orientadas a grupos reducidos, a nota final será a suma ponderada multiplicada por un factor de axuste de 3,5/7.

NF= (0,3·NFT + 0,2·NFP + 0,5·NTG)·3,5/7

Para aprobar a materia será imprescindible obter un mínimo de 5 puntos sobre 10 na nota final (NF >= 5).

2. Exame final

Os alumnos que non opten pola avaliación continua poderán presentarse a un exame final que constará dunha serie de
actividades de avaliación similares ás que se contemplan na avaliación continua. Así, nas datas establecidas pola dirección
da Escola para a realización do exame final, os estudantes que non opten pola avaliación continua deberán realizar unha
proba teórica e unha proba práctica. Ademais deberán realizar previamente un proxecto teórico-práctico individual e
entregar a memoria correspondente o mesmo día do exame final de teoría. O proxecto final deberá presentarse na semana
seguinte á entrega das memorias. Para a asignación de proxecto o estudante debe apuntarse previamente seguindo o
procedemento indicado polo profesor con suficiente antelación.

O exame teórico constará dunha serie de preguntas de resposta curta e/ou tipo test que se valorará de 0 a 10. A nota final
de teoría (NFT) será a cualificación obtida.

O exame práctico consistirá na resolución de exercicios prácticos no laboratorio, similares aos realizados nas prácticas
durante o cuadrimestre. A proba práctica valorarase de 0 a 10 e a nota final de prácticas (NFP) será a cualificación obtida.

Para avaliar o proxecto teranse en conta a presentación dos resultados obtidos e a calidade da memoria final do proxecto. A
parte de proxecto valorarase de 0 a 10 e a nota final de proxecto (NTG) será a cualificación obtida.

Para aprobar a materia será imprescindible obter un mínimo de 4 puntos sobre 10 en cada unha das partes. Neste caso a
cualificación final será a suma ponderada das notas de cada parte:

NF= 0,3·NFT + 0,2·NFP + 0,5·NTG

No caso de non ter superado algunha das partes (NFT < 4 ou NFP < 4 ou NTG < 4), a nota final será a suma ponderada
multiplicada por un factor de axuste de 3,5/7.

NF= (0,3·NFT + 0,2·NFP + 0,5·NTG)·3,5/7

Para aprobar a materia será imprescindible obter un mínimo de 5 puntos sobre 10 na nota final (NF >= 5).

3. Exame extraordinario

O exame extraordinario constará dunha serie de actividades avaliativas similares ás que se contemplan na avaliación
continua e que terá o mesmo formato que o exame final. O exame extraordinario celebrarase nas datas que estableza a
dirección da Escola e consistirá nunha proba teóric, unha proba de laboratorio e a presentación dun proxecto. Para
presentarse á proba de laboratorio e a asignación de proxecto o alumno debe apuntarse previamente seguindo o
procedemento indicado polo profesor con suficiente antelación.

Aos alumnos que se presenten ao exame extraordinario conservaráselles a nota que obteñan na avaliación ordinaria
(avaliación continua ou exame final) nas partes ás que non se presenten. O cálculo da nota final da materia realizarase tal e
como se explica no apartado 2.

Recomendacións

Materias que se recomenda cursar simultaneamente
Sistemas de adquisición de datos/V05G300V01521

Materias que se recomenda ter cursado previamente
Electrónica dixital/V05G300V01402
Circuítos electrónicos programables/V05G300V01502


